Праект

Умовы
 правядзення конкурсу “Праз творчасць у прафесію жыцця” 
ў рамках рэспубліканскай акцыі навучэнскай моладзі 
“Жыву ў Беларусі і тым ганаруся” 
Арганізатарам правядзення конкурсу з’яўляецца ўстанова адукацыі ”Нацыянальны цэнтр мастацкай творчасці дзяцей і моладзі“ Міністэрства адукацыі Рэспублікі Беларусь. 

 Конкурс праводзіцца з 14 сакавіка па 15 лістапада 2012 года.


Асноўнымі мэтамі і задачамі конкурсу з’яўляюцца:

фарміраванне ў навучэнскай моладзі грамадзянска-патрыятычных пачуццяў і гатоўнасці да актыўнай стваральнай дзейнасці; 

стымуляванне творчага патэнцыялу дзяцей і моладзі, далучэннне іх да пошукавай дзейнасці, накіраванай на даследаванне прафесійнай творчасці вядомых людзей малой радзімы; 

духоўнае ўзбагачэнне асобы навучэнца праз умацаванне прафесійных сувязей паміж рознымі пакаленнямі;

прафесійнае самавызначэнне і выхаванне станоўчых адносін да працы як сродку самасцвярджэння;
развіццё інтэлектуальнага і творчага патэнцыялу асобы навучэнца, яго здольнасці да планавання сваёй прафесійнай будучыні.. 

Конкурс праводзіцца па наступных намінацыях: 
” Прызванне.Творчасць.Майстэрства “ (калектыўная).
Даследванне павінна ўключаць матэрыял аб жыццёвым і творчым шляху славутых людзей краю – прадстаўнікоў творчых прафесій (земляка,  члена сям’і, настаўніка, дзеяча культуры і мастацтва); звесткі аб малой радзіме, аб гісторыі мясцовых культурных традыцый, аб сучасных культурных падзеях, аб удзелу ў іх героя даследавання;  выпіскі з пісьмовых крыніц; тэксты ўспамінаў; фотаздымкі; матэрыялы, змешчаныя ў сродках масавай інфармацыі, і г.д. Пажадана, каб ў рабоце былі змешчаны банк даных прадстаўнікоў творчых прафесій, вядомых у краіне і за яе межамі,– выхадцаў з малой радзімы аўтараў даследавання.
” Мой шлях да прафесіі жыцця “ (індывідуальная).
Прадстаўляецца даследаванне пра будучую прафесію аўтара, якое павінна ўтрымліваць звесткі пра абраную прафесію: яе гісторыю, спецыфіку, значнасць, становішча на рынку працы, а таксама атрыбуты прафесіі (традыцыі, сімвалы, міфы, прафесійныя тэрміны і інш.); апісанне матываў выбару прафесіі, прафесійнага прыкладу, шляхоў вызначэння  паспяховасці ў абранай спецыяльнасці (у тым ліку асабістых якасцей); спіс устаноў адукацыі, у якіх магчыма атрымаць абраную альбо роднасную ёй прафесію; бачанне будучыні прафесіі і асабістых перспектыў у ёй; пажадана падцвердзіць творчы накірунак аўтара на будучую прафесію ў дадатках (відэа, аўдыяматэрыял, фотаздымкі і інш).
Конкурсныя работы прадстаўляюцца ў друкаваным выглядзе і на электронным носьбіце, маюць тытульную старонку на беларускай мове з пазначэннем вобласці, раёна/горада, установы адукацыі, назвы работы, інфармацыі аб аўтары работы (прозвішча, імя, імя па бацьку, клас/гурток) і аб кіраўніку/кіраўніках (прозвішча, імя, імя па бацьку, пасада), а таксама нумары кантактных тэлефонаў.

Работы пераможцаў і прызёраў конкурсу не вяртаюцца.

Конкурсныя матэрыялы (па 6 лепшых работ у кожнай намінацыі – пераможцаў абласнога этапу конкурсу) і пратаколы пасяджэння журы дасылаюцца на рэспубліканскі этап да 15 лістапада 2012 года па адрасе: 220030, г. Мінск, вул. Кірава, 16, Нацыянальны цэнтр мастацкай творчасці дзяцей і моладзі. Тэлефон: (017) 227 12 06, 227 86 61 e-mail: nchtdm@mail.ru.
